
     INTRODUCIÓN   

Lar do Regueiro é unha cooperativa galega de consumidores e usuarios, sen ánimo de 

lucro, que impulsa un modelo de vivendas colaborativas en cesión de uso e que aposta pola 

axuda mutua e a corresponsabilidade. Cada persoa socia forma parte activa do proxecto, non só 

como residente, senón como protagonista do seu propio contorno. 

O Regulamento de Réxime Interno (a partir de agora RRI) desenvolve os Estatutos Sociais 

e regula o funcionamento interno do proxecto de vivendas colaborativas Lar do Regueiro. Non é 

só un documento normativo, é o marco que protexe os nosos valores, garante a equidade e 

permite que o proxecto evolucione de xeito ordenado. 

 Poderá adaptarse mediante acordo da Asemblea Xeral para responder á evolución do 

proxecto e ás necesidades das persoas socias. 

 

1. NATUREZA DO PROXECTO 

 Lar do Regueiro é un proxecto vivo, aberto a unha mellora continua, que combina: 

- Vivenda en cesión de uso 

- Innovación social 

- Autoxestión 

- Participación activa obrigatoria 

- Transparencia económica 

- Atención integral ao longo do proceso de envellecemento 

- Sostibilidade ambiental 

- Seguridade xurídica interna 

- Equilibrio xeracional 

 A súa finalidade é garantir unha convivencia harmoniosa, unha xestión eficiente e unha 

organización transparente, asegurando os dereitos e deberes de todas as persoas socias. 

 O noso modelo fundaméntase en: 

- autonomía persoal, respectando os ritmos e as decisións de cada persoa, 

- apoio mutuo e corresponsabilidade, entendendo a comunidade como unha rede de 

acompañamento, 

- envellecemento activo e saudable, 

- coidado progresivo ante situacións de dependencia, 

- participación democrática, onde as decisións importantes se toman colectivamente, 

- transparencia e corresponsabilidade económica, 

- autoxestión, sostibilidade ambiental e compromiso social. 

 

 



 

 

                    
                   RESUMO DO REGULAMENTO DE RÉXIME INTERNO 
                      Lar do Regueiro Cooperativa Gallega de Consumidores y Usuarios 
                                              

 

2 
 

2. PERSOAS SOCIAS 

2.1. Tipos de persoas socias 

a) Persoa socia de pleno dereito. Pode atoparse nunha destas dúas situacións: 

- Residente (vive no complexo) 

- Non residente (á espera de vivenda) 

b) Persoa socia colaboradora 

- Realiza aportacións económicas ou profesionais 

- Non ten dereito a vivenda 

- Pode solicitar o acceso como persoa residente se cumpre os requisitos. 

c) Clasificacións adicionais 

- Promotoras / Impulsoras (con data de ingreso anterior ao 1 de xaneiro de 2025) 

- Sénior (a partir dos 55 anos) 

- Xente nova (menores de 55 anos) 

2.2. Requisitos de admisión 

- Non ter cumprido 70 anos no momento de facer a solicitude (salvo excepcións) 

- Ter unha autonomía persoal compatible co modelo de vida independente 

- Acreditar capacidade económica suficiente para facer a achega ao Capital Social e 

abonar as cotas mensuais por residir na Cooperativa 

- Compromiso co proxecto cooperativo 

- Aceptación expresa dos Estatutos e do RRI 

- Superar o proceso de valoracion polo Consello Reitor 

- Existencia de praza dispoñible segundo criterios de idade e equilibrio comunitario. No 

caso de non existir praza dispoñible, a persoa pasa a unha lista de espera. 

2.3. Criterios de idade e de composición das vivendas 

   Estes criterios xerais teñen carácter organizativo e funcional e están orientados a 

garantir a sostibilidade e viabilidade do modelo de “cohousing” e non se establecen con 

carácter discriminatorio: 

- Máximo de persoas nadas no mesmo ano: 4 prazas para persoas socias de pleno 

dereito e 2 prazas para persoas socias colaboradoras 

- Procurarase que polo menos o 50% das vivendas sexan ocupadas por dúas persoas 

- Tentarase manter a paridade por razón de sexo nas vivendas ocupadas por unha soa 

persoa. 

2.4. Outras persoas que poden residir no complexo 

✓ De forma temporal: invitadas por unha persoa socia residente por un período inferior 

a un mes. 

✓ De forma continuada: Contémplase a opción de que persoas non socias poidan vivir 

no complexo, compartindo a vivenda dunha persoa socia residente (sempre que non 

se sobrepase a capacidade total da súa vivienda) e que se cumpran os seguintes 

requisitos: 

a) Que a persoa socia residente: 

- conte coa autorización previa do Consello Reitor, 

- se faga cargo de todos os gastos xerados ao incorporar a unha persoa máis 

á súa vivenda. 

b) Que a persoa acompañante: 

- acepte non poder gozar de ningún dos dereitos propios da persoa socia 

residente, incluído o dereito á atención á dependencia sobrevida, 

- e que no caso de querer utilizar os servizos que se prestan por este 

concepto ás persoas socias residentes, terán que asumir a totalidade do 

gasto xerado. 

✓ Tipos de persoa acompañante: 

a) Persoa acompañante. Pasados 12 meses desde que comezara a súa 

convivencia, poderá pedir a incorporación como persoa socia de pleno dereito 

se cumpre con todos os requisitos de admisión estipulados nos Estatutos e neste 

RRI. 

b) Familiar a cargo. Non se teñen en conta criterios de idade. 

c) Persoa coidadora. É a persoa contratada por unha persoa socia residente para 

que a coide durante un tempo determinado. 

 

3. VIVENDAS E DEREITO DE USO 

 As vivendas e espazos comúns son propiedade da Cooperativa, que garante ás persoas 

socias o dereito de uso indefinido dunha vivenda (non a súa propiedade) e, vinculado á súa 

pertenza ao proxecto, o acceso a espazos e servizos comúns. 

3.1 Este modelo ofrece: 

- Estabilidade e seguridade residencial 

- Protección fronte á especulación 

- Un sistema solidario e sostible 

- Unha vivenda adaptada a un contorno comunitario 

3.2 Natureza do dereito de uso 

- É un dereito persoal cooperativo 

- Non é propiedade nin xera expectativa de propiedade 

- Non é alugable, nin embargable 

- Extínguese ao perder a condición de persoa socia 

3.3 Características do complexo 

  O complexo está organizado en módulos que combinan vivendas de un e de dous 

dormitorios integradas nun contorno natural e compartindo espazos comúns deseñados 

para a convivencia e o encontro. 

Algunhas das súas características son: 

- Máximo de 30 módulos, con tres vivendas en cada un, compostos por dúas vivendas 

de 1 dormitorio (49 m² útiles) e unha vivenda de 2 dormitorios (63 m² útiles), facendo 

un total de 90 vivendas. 

- Espazos comúns destinados a comedor comunitario, cociña e almacén, salas de 

actividades, horto ecolóxico, zonas verdes e xardíns, centro de día e unidade de 

dependencia. 

- Ocupación máxima: 150 persoas residentes (segundo normativa). 

- A elección de vivenda realízase por orde de antigüidade como persoa socia de pleno 

dereito. 

 

4. CONVIVENCIA E VIDA COMUNITARIA 

 A convivencia non é unha norma imposta, senón un compromiso asumido por quen decide 

formar parte do proxecto. Participar en tarefas comunitarias, coidar os espazos comúns e 

contribuír coas capacidades propias de cada persoa, forma parte da experiencia. 

Fundaméntase en: 

- respecto mutuo 

- comunicación non violenta 

- corresponsabilidade 

- participación activa 

✓ Compromisos das persoas residentes 

- Coidar os espazos privados e comúns 

- Cumprir as normas comunitarias 

- Participar en equipos de traballo e tarefas comúns 

- Respectar horarios e normas de uso 

- Colaborar na sostibilidade ambiental 

✓ Mascotas 

- Máximo de 2 por vivenda 

- O seu acceso aos edificios comúns está prohibido 

- A persoa propietaria asume toda a responsabilidade 

✓ Resolución de conflitos 

- Priorízase a mediación e o diálogos comunitarios para resolver calquera conflito, 

fortalecendo os vínculos e a cohesión 

- O Consello Reitor actuará cando sexa necesario 

- Sempre se garante o dereito de audiencia e de recurso diante da Asemblea 

✓ Organización de actividades culturais, sociais e formativas que favorecen: 

- A estimulación cognitiva 

- A actividade física 

- A creatividade 

- A socialización 

- O benestar emocional 

 

5. RÉXIME ECONÓMICO 

 O modelo económico baséase na corresponsabilidade e sostibilidade do proxecto. Os 

fondos proceden de: 

1. A cota de ingreso. Permite a incorporación ao proxecto. Características:   

- É obrigatoria 

- Non é retornable 

- Non forma parte do Capital Social 

2. O capital social 

   Financia a construción, a posta en marcha e o funcionamento do proxecto. Non outorga 

propiedade individual, senón que garante a estabilidade colectiva. O sistema está 

deseñado para protexer a viabilidade económica do proxecto e asegurar a súa 

continuidade no tempo. Características: 

- É obrigatorio e retornable segundo os Estatutos 

- Non xera intereses 

- Non outorga propiedade sobre a vivenda 

- Actúa como garantía interna 

- A súa devolución depende das condicións estatutarias e de estabilidade económica 

da Cooperativa. 

3. Cotas mensuais 

     Son cotas periódicas destinadas a cubrir os servizos recibidos polo uso e gozo da 

vivenda e dos espazos e zonas comúns, o mantemento e o funcionamento comunitario. 

Cobren: 

- Impostos e taxas 

- Subministración (auga, luz, wifi e lixo) 

- Mantemento 

- Seguros e xestión administrativa 

- O uso e gozo de espazos comúns 

- Comida comunitaria diaria ao mediodía 

- Limpeza mensual da vivenda 

- Actividades socioculturais ordinarias 

   O impago de dúas mensualidades consecutivas pode dar lugar a un procedemento 

disciplinario. 

4. Subvencións, axudas públicas ou privadas, doazóns e legados que poidan concederse 

legalmente. 

5. De ingresos derivados de actividades, accesorias ou complementarias, autorizadas 

pola Asemblea Xeral. 

 

6. ORGANIZACIÓN E GOBERNO 

 Lar do Regueiro gobérnase democraticamente a través de: 

✓ A Asemblea Xeral 

      É o órgano supremo de decisión. Encárgase, entre outras cousas, de: 

- Aprobar os orzamentos 

- Modificar o RRI 

- Decidir sobre cuestións estratéxicas 

✓ O Consello Reitor 

   É o órgano de xestión. Encárgase, entre outras cousas, de: 

- A admisión e a baixa das persoas socias 

- A supervisión económica 

- A aplicación do RRI 

 Todas as súas decisións sobre admisión, expulsión, uso da vivenda ou atención á 

dependencia deben ser motivadas e recorribles. 

✓ Equipos de traballo 

     Para facilitar a autoxestión, a cooperativa organízase en equipos de traballo 

voluntarios. Este modelo fomenta a implicación activa e permite que cada persoa aporte 

segundo as súas capacidades e a súa dispoñibilidade. 

     Teñen un carácter participativo; non decisorio nin vinculante. Elaboran propostas, 

executan acordos e facilitan a participación. Non poden impoñer sancións nin crear 

obrigas económicas. 

    Con este RRI apróbanse os seguintes equipos de traballo: 

- Desenvolvemento e implementación do proxecto arquitectónico 

- Patrimonio, mantemento e sostibilidade 

- Xestión administrativa e documental 

- Xestión económica e financeira 

- Comunicación e relacións exteriores 

- Vida comunitaria e participación 

- Acompañamento á dependencia e coidados asistenciais 

 

7. ATENCIÓN Á DEPENDENCIA SOBREVIDA 

 Un dos elementos diferenciais de Lar do Regueiro é o seu Modelo de Atención Integral 

(MAI) á dependencia sobrevida, centrado na persoa e cuxo obxectivo é: 

- Manter a autonomía da persona o maior tempo posible 

- Garantir unha atención digna e progresiva, segundo as necesidades 

- Conseguir a permanencia no contorno habitual o maior tempo posible 

- Respectar sempre a vontade e a dignidade da persoa, 

 Para este fin o complexo dispón de: 

✓ Infraestructuras específicas: 

- Centro de Día: para situacións de dependencia leve ou moderada 

Unidade de Dependencia, con atención continuada 24 horas para grandes 

dependentes 

- Protocolos de emerxencia e acompañamento 

- Coordinación profesional e comunitaria. 

    A perda de autonomía non implica a perda de pertenza. A condición de persoa socia 

mantense en todas as fases da vida, incluso cando pasa á Unidade de Dependencia. 

✓ Fondo Solidario de Atención á Dependencia (FAD) 

   O proxecto conta cun Fondo Solidario específico que permite financiar un tanto por 

cento do custo dos coidados necesarios cando xorden situacións de dependencia. 

    Este fondo: 

- funciona coma un mecanismo de apoio colectivo, 

- reforza o principio de solidaridade interxeracional, 

- cobre un tanto por cento do custo total da atención e dos coidados necesarios 

recibidos. O resto terá que abonalo a propia persoa socia dependente. Esta 

porcentaxe actualízase e regúlase cada ano por acordo da Asemblea Xeral; 

- finánciase mediante as achegas obrigatorias mensuais de todas as personas 

socias residentes, en contías crecentes por tramos de idade a partir dos 60 

anos, 

- empézase a pagar mensualmente cando se comeza a vivir na Cooperativa e 

terá que ser abonada, nunha única cota inicial, a suma de todas as cotas non 

abonadas desde os 60 anos ata a idade na que se empece a residir na 

Cooperativa, 

- non é retornable no caso de baixa da Cooperativa. 

Regula: 

-  A atención interna ou externa 

- A xestión das posibles débedas derivadas da atención e dos coidados (no caso 

de que a persoa dependente non poida asumir os gastos na súa totalidade por 

non ter suficiente capacidade económica) 

- O procedemento de recuperación económica desta débeda 

   Grazas a este instrumento, o coidado nesta etapa da vida non se convirte nunha carga 

individual, senón que unha parte dela se asume como unha responsabilidade 

compartida por todas as persoas socias residentes. 

 

8. MARCO NORMATIVO 

 O proxecto axústase: 

- Á lexislación cooperativa vixente 

- Á normativa autonómica aplicable en Galicia 

- Á regulación específica que afecta ao “cohousing” e á atención á dependencia 

 

 

Este texto é un resumo do RRI aprobado na Asemblea Xeral con data 28 de marzo de 2026. 

 

 


